© N\BARE‘/(%

REPUBLIKA E SHQIPERISE
04'3)15 mo\“\’é AUTORITETI | KONKURRENCES
KOMISIONI | KONKURRENCES

UT- 20
®F 78
e
¥ g3\

2

VENDIM
Nr. 525, Daté 14.06.2018

“Pér mbylljen e hetimit paraprak né tregun e transportit ajror té pasagjeréve ndaj
ndérmarrjes Austrian Airlines dhe dhénien e disa rekomandimeve”

Komisioni i Konkurrencés me pjesémarrjen e:

Znj. Juliana LATIFI Kryetar
Z. Eduard YPI Zv/Kryetar
Znj. Leida MATJA Anétar
Znj. Adriana BERBERI Anétar
Z.  Helidon BUSHATI Anétar

Né mbledhjen e tij té datés 14.06.2018,shqyrtoi ¢éshtjen me:

Objekti: Mbyllja e procedurés sé hetimit paraprak né tregun e transportit
ajror té pasagjeréve ndaj ndérmarrjes Austrian Airlines dhe dhénia
e disa rekomandimeve.

Baza Ligjore:  Neni 8, Neni 9, Neni 24, shkronja (d), neni 26, neni 43, pika (5),
neni 70 té Ligjit Nr. 9121, daté 28.07.2003 “Pér Mbrojtjen e
Konkurrencés”, 1 ndryshuar (Ligji Nr. 9121/2003).

Komisioni i Konkurrencés, pas shqyrtimit té:

- Raportit té hetimit paraprak né tregun e transportit ajror té pasagjeréve ndaj
ndérmarrjes Austrian Airlines;
- Relacionit té Sekretarit té Pérgjithshém mbi raportin e hetimit paraprak,

VEREN SE :
I- Procedura e ndjekur

1. Komisioni i Konkurrencés bazuar né konkluzionet e vlerésimit té ankesave, né
mbéshtetje té nenit 9, dhe nenit 42 té Ligjit Nr. 9121, daté 28.7.2003 “P&r Mbrojtjen
e Konkurrencés”, i ndryshuar, si dhe nenit 12 t€ Rregullores “Pér funksionimin e
Autoritetit t& Konkurrencés” dhe nenit 4 t& Rregullores “Pér procedurat hetimore
té Autoritetit té Konkurrencés”, me ané té Vendimit Nr. 490, daté 20.12.2017 “Pér
hapjen e procedurés sé hetimit paraprak né tregun e transportit ajror té udhétaréve
ndaj ndérmarrjes Austrian Airlines”, vendosi hapjen e procedurés sé hetimit



2.

paraprak pér té paré nése ka ose jo, shenja té kufizimit té konkurrencés. Periudha e
hetimit e pércaktuar nga Komisioni i Konkurrencés né Vendimin e mésipérm éshté
nga 1 Janar 2017 deri né 31 Dhjetor 2017.

N¢é bazé t€ nenit 35 dhe 36 t&€ Ligjit Nr. 9121/2003 “Pér Mbrojtjen e Konkurrencés”,
i ndryshuar dhe Autorizimit té Komisionit t& Konkurrencés Nr. 423/2 daté
20.12.2017 “Autorizim Inspektorésh”, grupi i inspektimit , gjaté periudhés sé
hetimit ka kryer inspektim né ndérmarrjen “Austrian Airlines”.

Pér mbledhjen e fakteve dhe té dhénave té nevojshme né lidhje me hetimin, bazuar
né nenet 33 dhe 34 té Ligjit Nr. 9121/2003, éshté kérkuar informacion nga
ndérmarrja Austrian Airlines, Dega né Shqipéri e Austrian Airlines AG dhe nga
Autoriteti i Aviacionit Civil.

Tregu Pérkatés

Pér pércaktimin e tregut té shérbimit té transportit ajror té pasagjeréve, pérdoret
pérgasja e ciftit piké origjine/piké destinacioni (O&D). Sipas kétij vlerésimi, ¢do
kombinim i pikés sé origjinés dhe pikés sé destinacionit, i paré nga kéndvéshtrimi
i zévendésueshmérisé sé kérkesés nga konsumatori, konsiderohet si treg me vete.
Pér té vlerésuar se kur njé cift O&D formon njé treg pérkatés produkti, merren
parasysh jo vetém linjat direkte ndérmjet dy aeroporteve, por edhe alternativa té
tjera gé shihen si zévendésues té afért me kéto linja.

Niveli i zévendésueshmérisé sé fluturimeve indirekte me fluturimet direkte varet
kryesisht nga kohézgjatja e fluturimit. Si rregull i pérgjithshém, sa mé i gjaté
fluturimi, ag mé i larté éshté probabiliteti gé fluturimet indirekte t& pérbéjné njé
alternativé konkurruese né raport me fluturimet direkte.

Sa i pérket rrugéve té shkurtra, Komisioni Evropian ka marré né konsideraté se
fluturimet indirekte zakonisht nuk pérbéjné njé alternativé konkurruese pér
fluturimet direkte, pasi konsumatorét né té vérteté preferojné fluturime direkte.

Tregu pérkatés i produktit pérfshin shérbimin e transportit ajror té pasagjeréve né
linjén direkte Tirané-Vjené dhe anasjelltas.

Duke marré né konsideraté fluturimet direkte dhe ato indirekte mund té themi se
pér rrugét e shkurtra, megjithése ekzistojné alternativa té ndryshme pér té realizuar
fluturimet e tyre nga vendi i origjinés (Tirana) me destinacion (Vjenén), nuk ka
zévendésueshméri nga ana e kérkesés.

Lidhur me zévendésueshmériné nga ana e ofertés, kompanité ajrore i kané té
pércaktuara itineraret e fluturimit, pra hapésira ajrore éshté e ndaré midis linjave té
ndryshme @& operojné, prandaj né kété kuptim mund té themi gé nuk kemi
zévendésueshméri nga ana e ofertés.

Zona gjeografike e shérbimit té transportit ajror pér géllim té kétij hetimi éshté
territori i Republikés sé Shqipériseé.

Struktura e Tregut

Né linjén direkte Tirané - Vjené (TIA-VIE) , Vjené - Tirané (VIE-TIA) sipas
pércaktimit té tregut pérkatés, Austrian Airlines operon e vetme.

Nga vlerésimi i faktoréve gé ndikojné né hyrjen e aktoréve té rinj né kété treg
rezulton se hyrja né kété treg kérkon kushte specifike té vecanta, té cilat jané té
njéjta me kushtet e kompanive ajrore té vendeve té Bashkimit Evropian. Bazuar né
Kodin Ajror, ¢cdo operator duhet té pajiset me njé licencé operimi gé Iéshohet nga
AAC. Pér pérfitimin e késaj licence, operatori ajror duhet té plotésojé disa kritere.
Pra, tregu pérkatés ka barriera té larta hyrjeje.

Duke marré parasysh: pjesén e tregut, pengesat e hyrjes né treg, fuqiné
kundérvepruese té blerésve dhe karakteristikat e tjera té tregut pérkatés, rezulton se
né mbéshtetje té nenit 3, pika 5 dhe nenit 8 té& Ligjit Nr. 9121/2003, ndérmarrja
Austrian Airlines AG ka pozité dominuese né linjén direkte Tirané — Vjené dhe
anasjelltas.

Analiza e Sjelljes sé Ndérmarrjes Austrian Airlines
v Sjellja né lidhje me ¢gmimin e vendosur

Analiza e sjelljes se ndérmarrjes né lidhje me ¢mimin e shitjes biletave ka pér
géllim té vlerésojé nése ndérmarrja vendos né ményré té drejtpérdrejté ose té
térthorté ¢mime té padrejta blerje, shitje ose kushte té tjera té padrejta tregtimi. Pér
kété arsye, jané vlerésuar ¢cmimet mesatare dhe ¢cmimet e biletave sipas klasit té
fluturimit dhe taksat, por nga ana e ndérmarrjes nuk disponohet njé shifér qé t’i
korrespondojé termit kosto mesatare pérkatésisht pér biletat Tirané — Vjené dhe
anasjelltas.

Struktura e cmimit pérbéhet nga tarifa neto dhe taksat (Tax + YQ) ku taksat jané
taksa té vendosura né Shqipéri si taksa té sigurimit té aeroportit né té dy vendet, té
shérbimit té pasagjerit, té cilat ndryshojné né varési té shtetit, si dhe taksa qé
mbulon shpenzimet pér karburant dhe siguriné pér kompaniné ajrore, e cila
ndryshon né varési té klasit té rezervimit.

Taksat pérfagésojné deri 25% té ¢cmimit total té biletés. Tarifa mesatare e ¢cmimit
té biletave Tirané - Vjené dhe anasjelltas pér vitin 2016 éshté 156 Euro, ndérsa pér
vitin 2017 Kkjo tarifé éshté 161 euro. Rritja e lehté e gmimit mesatar té biletave nga
2016 né 2017 sipas ndérmarrjes Austrian Airlines vjen nga rritja e kérkesave né
fluturim pér kété linjé.

Nga krahasimi i ¢mimit té biletave té avionit me vendet e rajonit pér udhétime

vajtje-ardhje rreth datave 4 deri né 11 gershor drejt té njéjtit destinacion, Vjenés
me té njéjtén linjé ajrore Austrian Airlines, pér nisje nga Tirana éshté 190 Euro,
pérkatésisht 7.7 % mé i larté se mesatarja e vendeve té rajonit (pa Shqipéring).
Prishtina rezulton té jeté vendi me ¢mimin e biletave mé té larté né rajon me 198
Euro, ose 12.3 % mé té larté se mesatarja. Cmimin mé té liré té biletave drejt Vjenés
e ka Shkupi (160 Euro), ose 9.3 % mé liré se mesatarja e rajonit. Ndérsa Mali i Zi
e ka ¢gmimin pothuajse sa mesatarja e rajonit. Gjithashtu duhet marré parasysh se
Shqipéria dhe Kosova kané vetém njé aeroport, Magedonia dhe Mali i Zi kané nga
dy aeroporte, ndérsa Kroacia ka teté aeroporte.

Linja ajrore Austrian Airlines ofron udhétim direkt pér né Vjené (pa ndalesé),
ndérsa linjat e tjera gé e ofrojné kété mundési jané udhétime jo direkte (me njé
ndalesé) dhe né rastin toné jané té pazévendésueshme. Pra udhétimi direkt me
Austrian Airlines mbetet alternativa mé e miré pér konsumatorét duke gené se éshté
linjé direkte dhe nuk ka humbje kohe pér ta. Gjithashtu duhet patur parasysh se né
formimin e ¢gmimit duhen marré né konsideraté dhe taksat aeroportuale dhe ¢mimi
i karburantit té avionéve gé jané té ndryshme né vende té ndryshme.

Né bazé té nenit 11 té Kodit Ajror, pércaktohet garté se ¢cmimet e transportit ajror
vendosen lirisht nga tregu dhe transportuesit ajroré informojné publikun pér té
gjitha tarifat ajrore pér pasagjerét, postén dhe ngarkesat. Né kété nen pércaktohet
dhe detyrimi pér AAC qé té marré té gjitha masat e nevojshme pér parandalimin e
tarifave dhe praktikave diskriminuese, gmimeve abuzivisht té larta si rezultat i njé
pozite dominuese dhe gmimeve abuzivisht shumé té uléta.

Pér té béré té zbatueshme kontrollin e tarifave shumé té uléta apo shumé té larta gé
aplikohen nga transportuesit ajror me pozité dominuese né treg ndaj pasagjeréve,
né zbatim té kétij neni té Kodit Ajror, Ministri duhet té€ miratojé rregullore pér
pércaktimin e rregullave té hollésishme.

Lidhur me miratimin e akteve nénligjore nga ana e Ministrit i éshté kérkuar
informacion AAC me shkresén Nr. 67 Prot., daté 29.01.2018. Sipas pérgjigjes sé
AAC nga ana e Ministrisé sé Infrastrukturés dhe Energjisé éshté miratuar vetém
Udhézimi Nr. 17, daté 02.09.2010 “Mbi rregullat e zbatueshme té operimit né
fushén e shérbimeve ajrore”. Ndérsa lidhur me ekzistencén e ndonjé metodologjie
pér llogaritjen e kostove té ndérmarrjeve, pér krahasimin me ¢mimet abuzivisht té
larta dhe praktikat diskriminuese, AAC né pérgjigjen e saj shprehet se nuk ka njé
metodologji e tillé.

Pra, pér té parandaluar tarifat dhe praktikat diskriminuese, ¢mimet abuzivisht té
larta si rezultat i njé pozite dominuese dhe gmimet abuzivisht shumé té uléta, AAC
duhet té kryejé analizén e cmimeve té aplikuara nga transportuesi ajror me pozité
dominuese né treg, si¢ éshté rasti i ndérmarrjes Austrian Airlines. Pas kryerjes sé
analizés sé ¢mimit té aplikuar nga ndérmarrja me pozité dominuese, AAC duhet té
vlerésojé nése kjo ndérmarrje aplikon ¢gmime shumé té larta apo shumé té uléta né
treg. Si¢c pérmendém edhe mé lart, AAC nuk disponon njé metodologji pér té kryer

kété vlerésim. Gjithashtu, edhe né Udhézimin e Ministrit Nr. 17, daté 02.09.2010
“Mbi rregullat e zbatueshme t€ operimit n€ fushén e shérbimeve ajrore”, nuk éshté
parashikuar rasti i aplikimit té cmimeve abuzivisht té larta apo ¢mimeve abuzivisht
shumeé té uléta, si rezultat i njé pozite dominuese té ndérmarrjes né treg.

iv2  Vendosja e kushteve té pafavorshme konkurrence

Fakti qé ndérmarrja ka pozité dominuese nuk éshté e ndaluar né kéndvéshtrimin e
praktikés sé Komisionit Evropian dhe gjykimit nga gjykatat. Megjithése pozita
dominuese nuk éshté e ndaluar, njé sipérmarrés gé zé njé pozité té tillé ka njé
pérgjegjési té vecanté pér sjelljen e tij.

Né bazé té informacionit té depozituar nga ndérmarrja Austrian Airlines, rezulton
se kjo ndérmarrje ka kryer disa heré shitje té biletave mbi kapacitetin e avionit,
duke sjellé si pasojé anulimin e udhétimit pér personat mbi kapacitet. Kjo sjellje e
ndérmarrjes Austrian Airlines éshté hasur edhe né ankesat e paragitura nga
pasagjerét prané Autoritetit t¢ Konkurrencés. Duke kryer shitje té biletave mbi
kapacitetin e avionit, ndérmarrja Austrian Airlines né momentin e paraqgitjes sé
pasagjeréve prané sporteleve té saj né aeroport pér té kryer check-in, pa njoftim
paraprak iu komunikon se nuk mund té udhétojné sipas biletave té prera dhe linjés
pérkatése, duke kryer né kété ményré njé diskriminim midis pasagjeréve.

Pra, ndérmarrja Austrian Airlines, pér shkak té pozités sé saj dominuese né treg,
duhet t€ jeté sa mé transparente me pasagjerét e saj dhe t’i informojé ata
(paraprakisht kur éshté e mundur) pér anulimin e fluturimit, ndryshimin e orarit etj.
Gjithashtu, ndérmarrja Austrian Airlines, si i vetmi transportues ajror pér linjén
direkt Tirané — Vjené dhe anasjelltas, duhet té minimizojé sa mé shumé tregtimin
e biletave mbi kapacitetin e avionit, sidomos gjaté sezonit té larté, pér t¢ shmangur
ndonjé sjellje t&¢ mundshme antikonkurruese né treg, e cila i vendos pasagjerét né
kushte té pafavorshme konkurrence.

Transportuesi ajror (Austrian Airlines) duhet t’i sigurojé pasagjeréve q€ prané
kontrollit té biletave (check-in desk) dhe prané portés sé hyrjes (boarding gate) té
kené njé njoftim té lexueshém dhe té garté lidhur me té drejtat e tyre, i cili duhet té
ekspozohet né ményré té dallueshme pér pasagjerét.

Duke gené se ndérmarrja Austrian Airlines éshté me pozité dominuese né tregun
pérkatés, duke operuar e vetme né linjén direkte, fugia kundérvepruese e
pasagjeréve €shté e vogél pér t’u marré n€ konsideraté dhe potenciali i njé hyrje té
re né treg si¢ tregohet edhe nga madhésia e tregut pérkatés dhe madhésia e
pengesave té hyrjes éshté i ulét, ndérmarrja ka detyrim té vecanté pér sjelljen e saj
ndaj pasagjeréve pér té mos i vendosur né gjendje té pafavorshme konkurrence,
prandaj éshté e nevojshme mbikéqyrja e sjelljes sé ndérmarrjes né vazhdimési pér
té analizuar kushtet e tregut pér zhvillimin e konkurrencés sé liré dhe efektive né
kuptim té nenit 28 té Ligjit Nr. 9121/2003.



PER KETO ARSYE:

Komisioni i Konkurrencés, bazuar né nenin 8, nenin 9, nenin 24, shkronja (d), nenin
26, nenin 28, nenin 43, pika (5), nenin 70 té Ligjit Nr. 9121, daté 28.07.2003 “Pér
Mbrojtjen e Konkurrencés”, i ndryshuar,

VENDOSI:
Mbylljen e procedurés sé hetimit paraprak ndaj ndérmarrjes Austrian Airlines;

Austrian Airlines, ndérmarrja me pozité dominuese né tregun pérkatés, e cila ka
njé detyrim té€ veganté pér t’u sjellé né treg ndaj pasagjeréve t€ saj, pér t€ mos i
vendosur ata né kushte té pafavorshme konkurrence, né zbatim té Kodit Ajror dhe
Udhézimit Nr. 1, dat€ 26.02.2013 “Pér kompensimin dhe asistencén e pasagjeréve
né rastin e mospranimit né bord té avionit dhe anulimit ose vonesés gjaté
fluturimeve”, duhet:

i. Té sigurojé gé prané kontrollit té biletave (check-in desk) dhe prané portés sé
hyrjes (boarding gate) té keté njé njoftim té lexueshém dhe té garté, i cili duhet
té ekspozohet né ményreé té dallueshme pér pasagjerét, ku té pérmbahet teksti:
“Nése juve ju refuzohet hipja né avion ose nése fluturimi juaj anulohet ose
vonohet té paktén dy oré, pyesni te kontrolli i biletave pér rregulloren ku
shprehen té drejtat tuaja, vecanérisht té drejtat qé kané té béjné me
kompensimin dhe asistencén”;

Ii. T’i paragesé ¢do pasagjeri t€ démtuar nga refuzimi i hipjes né avion ose
anulimi i fluturimit njé njoftim me shkrim ku ti béhet e ditur e drejta e
kompensimit dhe e asistencés, sipas pércaktimeve t& Udhézimit Nr. 1, daté
26.02.2013;

iii. Cdo pasagjeri t& démtuar nga vonesa prej té paktén 2 orésh, ti paragesé njé
njoftim té ngjashém ku té evidentohet e drejta pér kompensim dhe t'i vihet né
dispozicion formulari i ankesés;

Iv. T’isigurojé ¢do pasagjeri né njé formé té shkruar informacion té hollé€sishém
pér kontaktim me organin kompetent;

V. Té& minimizojé sa mé shumé té jeté e mundur tregtimin e biletave mbi
kapacitetin e avionit, pér té shmangur ndonjé sjellje t€ mundshme
antikonkurruese né treg dhe né ményré té vecanté gjaté sezonit té larté.

Né rast té mos pérmbushjes sé detyrimeve té pércaktuara né pikén (Il) té kétij
vendimi, ndérmarrja Austrian Airlines ndéshkohet me gjobé deri né 10 % té xhiros
vjetore pér shkelje té réndé té konkurrencés né zbatim té nenit 74, pika 1, gérma
(c) té Ligjit Nr. 9121/2003.

Monitorimin e sjelljes sé ndérmarrjes Austrian Airlines qé operon né tregun e
transportit ajror pér njé periudhé 1 vjecare, duke raportuar prané Autoritetit té
Konkurrencés ¢do 4 muaj né lidhje me ¢mimet gé ka aplikuar, numrin e ankesave
gé ka patur, raste té overbooking.



V. Autoritetit t¢ Aviacionit Civil né zbatim té Kodit Ajror dhe Udhézimit Nr. 1, daté
26.02.2013 “Pér kompensimin dhe asistencén e pasagjeréve né rastin e
mospranimit n€ bord t&€ avionit dhe anulimit ose vones€s gjaté fluturimeve”, t'i
rekomandohet qé brenda njé afati 90 ditor:

Té kryejé analizén e gmimeve té aplikuara nga transportuesit ajroré me pozité
dominuese né treg, pér té parandaluar tarifat dhe praktikat diskriminuese,
¢cmimet abuzivisht té larta si rezultat i njé pozite dominuese dhe ¢mimet
abuzivisht shumé té uléta.

. Té hartojé njé metodologji pér llogaritjen e kostove té ndérmarrjeve pér

krahasimin e gmimeve abuzivisht té larta dhe praktikave diskriminuese.

Té kérkojé nga té gjithé transportuesit ajroré gé té sigurojné té gjithé
informacionin e nevojshém dhe té qarté pér pasagjerét, i cili duhet té
ekspozohet né njé ményreé té dallueshme pér pasagjerét.

Té kérkojé nga organi menaxhues i aeroportit té sigurojé qé informacioni i
pérgjithshém mbi té drejtat e udhétaréve té shfaget né ményré té garté dhe té
dukshme brenda aeroportit me géllim qé té sigurojé gé pasagjerét e pranishém
né aeroport té informohen pér anulimin e fluturimit té tyre dhe pér té drejtat e
tyre.

VI. Ngarkohet Sekretari i Pérgjithshém pér njoftimin dhe ndjekjen e zbatimit té kétij
vendimi.

Ky vendim hyn né fugi menjéheré.

